
UITTREKSEL UIT DIE NOTULE VAN ‘N SPESIALE 
RAADSVERGADERING SOOS GEHOU OP DINSDAG, 17 MEI 2011 OM 
9:00 BY DIE RAMPBESTUUR SENTRUM.


7.1 
BEGROTING 2011/2012

Bestuur lig die vergadering soos volg toe:

Volgens die voorstel soos gemaak deur die MEC en verander is deur die Raad  moet daar gemeld word dat die moontlike addisionele fondse vanaf  Provinsiale Tesourie moontlik nie meer gaan materialiseer indien daar nie streng gehandel word interme die voorstel van Provinsie nie. As gevolg van die besluit van die Raad en reeds swak finansiële posisie waarin die Raad hom bevind sou ‘n beter opsie gewees het om Ouditkoste te verhoog in plaas van om addissionele poste te vul aangesien daar slegs R1 038 495 begroot is en die werklike ouditkoste t.o.v. die 2010/2011 Finansiële Jaar  reeds R1 585 252.82 bedra. Die begroting van die Raad is dus nie “Credible” nie wat beteken dat die Raad nie sy verpligtinge sal kan nakom na 30 Junie 2011 nie. Algemene Uitgawes kan beheer word om besparings te bewerkstellig terwyl Salarisse ‘n vaste uitgawe en langtermyn verpligting vir die Raad is. 

Raadslid Jacobs noem dat ICOSA volstaan by hul besluit dat die aanvanklike voorstel van bestuur, na oorleg met Provinsie, so goedgekeur word.  


Raadslid Njadu noem dat hy net ‘n regstelling wil maak en noem dat hy ‘n 
mandaat het van die ANC en namens die ANC praat in die vergaderings . Hy 
noem dat Rdl Jacobs na ICOSA verwys wanneer hy praat en nie na homself nie, 
maar wanneer hy van 
ANC praat verwys hy na Njadu. Hy noem dat hy net wil 
noem dat die ANC volstaan by die voorstel wat by die vorige vergadering 
gemaak was ten opsigte `van die Begroting.


Raadslid Jacobs noem dat die notule van die vorige vergadering verwys na 
Raadslid Njadu en dit is hoekom hy verwys na die voorstel wat Raadslid 
Njadu 
 
gemaak het.


Die Speaker versoek die Munisipale Bestuurder om die Raad deur die Begroting 
te neem. Hy noem dat die eind resultaat van die begroting was dat administrasie 
terug moet gaan en kyk om die nodige aanpassings te maak. 

Raadslid MacPherson versoek dat sy teenstem, namens die DA, aangeteken word met betrekking tot die besluit soos deur die ANC voorgestel.
Die Speaker noem dat dit nog steeds die prerogatief van die volgende Raad is om die begroting te hersien. 


Bogenoemde inaggenome besluit die Raad dat:

-Die Begroting soos voorgestel by vorige vergadering deur die ANC komponent van die Raad so goedgekeur word.  

